
PART 
I MUSS WIDR GO 
REISE DURCH D WÄLT OHNI E ZIEL ODR FESCHTE PLAN  - PLAN B ISCH OK 
VERSINKE IN DE STROSSE, STÄDT ERKUNDE KILOMETERLANG - ALTI FRÜNDE WIDR GSEH 
LIEDER SCHRIBE OHNI DRUGG - I HA GSEIT I KUM IRGENDWENN ZRUGG 
BRUCH NUR KURZ LUFT BEVOR MI S LÄBE WIDR PUSHT 
E USZYYT VO DÄM DRUCK I BRUCH ABSTAND 
AI MOMÄNT BEVOR ICH ABGANG - PAM PAM 
KOPF LÜFTE - SEEL LO BAUMLE - BIERLI ZWITSCHRE - PAPES VERBAUE 
ANDRS LÄBE - BI SO SCHAMPAR CHEESE - WIDR DEMUT LEHRE WIDR DANKBAR SY 
I WOTT GOH TAUCHE IN DE GSCHICHTE VO FREMDE 
KASCH IHRES SCHICKSAL IN DE GSICHTER ERKENNE 
MONTIER MI SCHNORCHEL AN DR TAUCHERBRÜLLE 
KAI PLAN WAS MORN NO SO GOHT... I MUSS GO TAUCHE HÜTE 
 
REF 
I MUSS GO TAUCHE 
I MUSS GO TAUCHE FÜR E ZYYT 
I MUSS WIDR GO TAUCHE 
 
PART 
I WOTT WIDR 
ENERGIE SCHÖPFE US DR KRAFT WO UNS S LÄBE SCHÄNGGT 
DEHAIM ISCHS NUR SO KALT 
E BLICK BIS ZUM FELSE WÄHREND NÄBEL IN DE BÄRGE HÄNGT 
DO UNDE BRENNT DR ASPHALT 
I MACH MR EIFACH ALLES NEU MAN - I MUSS GO TAUCHE WEN ICH ANGSCHT UM MINI TROIM HAN 
I SPÜR VERDÄNDRIG UF DR REIS RICHTIG : NEULAND 
I WILL NÜT KAUFE I WILLS BAUE 
UND HAN IS BAUT DEN WILLIS RAUCHE 
KAPITEL SCHLIESSE - KULISSE WÄCHSLE 
WÖRTER SAMMLE UM ES BILD Z ENTWÄRFE 
I TRIFF D MUSE AM ARSCH VO DR WÄLT FÜR ES DATE 
BLOCKADE BRÄCHE - FÜHL MI ÄNDLIG FREI 
HÄRZLICHKEIT FINDE - S HÄRZ VERLIERE 
E GANZE DAAG LANG AN VÄRS STUDIERE 
MONTIER MI SCHNORCHEL AN DR TAUCHERBRÜLLE 
KAI PLAN WAS MORN NO SO GOHT... MUSS GO TAUCHE HÜTTE 
 
REF 
 
PART 
I MUSS GOH 
SEGEL HISSE - USLAUFE US DÄM SICHERE HAAFE  
D WÄLLE WIISE MR DR WÄG 
I MUSS GO TAUCHE NID NUR E BIZZELI GO BADE- NEI- 
MUSS WIDR SPÜRE DAS ICH LÄB 
WIDR ERLÄBE DASS ICH SPÜR - 
WIDR ES ABE ABER TÜÜR - WIDR BATTERIE LAADE WIDR HÄRZE VOLLER FÜÜR 
ICH KAPERE DR KAHN UND WÄND UM 180 GRAD 
TAUCH IN DE FARBE VO WÄND IN DE BASLER STADT 
I FIND E STÜCK VO MIM FRIIDE INRE KLARE NACHT 
WILL ICH BRUCH ZYYT FÜR MICH SÄLBER – GRAS-ERSATZ 
I MUSS GO TAUCHE ZUM ENTDECKE WAS SCHO ZU LANG IM VERBORGENE LIGT 
WAS S LÄBE BIETET ISCH MITUNTER AU E FROOG VO DR SICHT 
WILLS NIT VERLEHRE WAS ICH LIEB UND ICH WÄRTSCHÄTZ 
VIEL ZU WENIG TAUCHT - DARUM MACH IS ERSCHT RÄCHT JETZT 
MONTIER MI SCHNORCHEL AN DR TAUCHERBRÜLLE 
KAI PLAN WAS MORN NO GOHT... MUSS GO TAUCHE HÜTTE 
REF 
 


